
Abstract. For the first time, a study was conducted on the chemical composition 
of the aerial and underground parts of Rheum tataricum L. f. (family Polygonaceae 
Juss.) using gas chromatography. The analysis was carried out on an Agilent 7890A gas 
chromatograph coupled with an Agilent 5975C mass-selective detector. Data processing 
was performed using GC-MSD Data Analysis software, with compound identification 
based on the NIST08 electronic library database. Plant material was collected in the 
Yenbekshikazakh district of the Almaty region during the vegetation and budding 
phases. A total of 64 chemical components were identified, of which 12 were found 
in the aerial parts and 5 in the underground parts. In the aerial parts, the predominant 
groups were ethers (23.50%), alkanes (15.98%), and fatty acids (5.38%). In contrast, the 
underground parts were dominated by phenolic compounds, accounting for 92.64% of 
the total content. Overall, 51.50% of the compounds in the aerial parts and 99.99% in the 
underground parts were identified using the electronic database. The major compounds 
in the aerial parts of Rheum tataricum L. f. (dodecoxymethyl)oxirane (1) – 23.50%, 
heptadecane (9) – 10.17%, tetradecane (5) – 4.52%, hexadecanoic acid (2) – 3.91%. In 

the underground parts, the dominant compounds were: rhododendrol (15) – 74.63%, 
raspberry ketone (14) – 16.58%, 4,4'-dihydroxy-3,5-dimethoxybenzohydrazide (16) 
– 5.62%. As a result of this investigation, six compounds (1, 6, 8, and 15–17) were 
identified for the first time in the Rheum L. genus. In addition, four compounds (7, 
12–14) were reported for the first time in Rheum tataricum L. f.

Key words: Rheum tataricum L. f., aerial part, underground part, chloroform extract, 
gas chromatography-mass spectrometry (GC-MS)

Аннотация. Rheum tataricum L. f. (Polygonaceae Juss. тұқымдасы) өсімдігінің 
(жер үсті және жер асты бөліктері) химиялық құрамы алғаш рет газ хроматография 
әдісімен зерттелді. Талдау Agilent 7890A газдық хроматографы және Agilent 
5975C масс-селективті детектордың көмегімен жүргізілді. Алынған мәліметтер 
GS-MSD DataAnalysis бағдарламалық жасақтамасы арқылы өңделіп, NIST08 
электронды мәліметтер базасы негізінде сәйкестендірілді. Зерттелген өсімдік 
Rheum tataricum L. f. Алматы облысы, Еңбекшіқазақ ауданында, өсімдіктің көктеу 
және бүршіктену кезеңдерінде жиналды. Зерттеу нәтижесінде барлығы алпыс 
төрт компонент анықталды, олардың он екісі жер үсті бөлігінде, ал бесеуі жер 
асты бөлігінде табылған. Өсімдіктің жер үсті бөлігінде ең көп мөлшерде жай 
эфирлер (23.50%), алкандар (15.98%) және май қышқылдары (5.38%) табылды. 
Ал жер асты бөлігінде фенолдық қосылыстар басым болып, олардың үлесі 
92.64%-ды құрады. Табиғи компоненттердің жалпы құрамы жер үсті бөлігінде 

51.50%, ал жер асты бөлігінде 99.99% электрондық NIST 08 кітапханамен 
идентификацияланды. Rheum tataricum L. f. өсімдігінің жер үсті бөлігінде басым 
анықталған қосылыстар (додекоксиметил)оксиран (1) – 23.50%, гептадекан (9) – 
10.17%, тетрадекан (5) – 4.52% және гексадекан қышқылы (2) – 3.91%. Жер асты 
бөлігінде басым қосылыстар: рододендрол (15) – 74.63%, таңқурай кетоны (14) 
– 16.58% және 4,4-гидрокси-3,5-диметоксибензогидразид (16) – 5.62%. Зерттеу 
нәтижесінде Rheum L. туысы үшін бұрын сипатталмаған алты қосылыс (1, 6, 8 
және 15-17) алғаш рет анықталды. Сонымен қатар, Rheum tataricum L. f. түрінен 
бұдан бұрын идентификацияланбаған қосымша төрт қосылыс (7, 12-14) табылды.

Түйін сөздер: Rheum tataricum L. f., жер үсті бөлік, жер асты бөлік, хлороформ 
сығындысы, газ хроматография-масс-спектрометрия (ГХ-МС)

Аннотация. Впервые проведёно исследование химического состава растения 
Rheum tataricum L. f. надземной и подземной части семейства Polygonaceae Juss. с 
использованием метода газовой хроматографии. Анализ осуществлен с помощью 
газового хроматографа Agilent 7890A с масс-селективным детектором Agilent 
5975C. Обработка полученных данных проводилась с помощью программного 
обеспечения GC-MSD Data Analysis, на основе электронной базы данных NIST08. 
Исследуемое растительное сырьё заготовлено в Енбекшиказахском районе 
Алматинской области в фазах вегетации и бутонизации. В результате исследования 
выявлено 64 компонента, из которых 12 идентифицированы в надземной, и 5 
– в подземной части растения. В наибольших количествах в надземной части 

содержались простые эфиры (23.50%), алканы (15.98%) и жирные кислоты 
(5.38%). В подземной части растения основную долю составляли фенольные 
соединения (92.64%). Состав природных компонентов идентифицирован на 
51.50% (в надземной части) и на 99.99% (в подземной части) в соответствии 
с базой данных электронной библиотеки. Доминирующими соединениями в 
надземной части Rheum tataricum L.f. являлись: (додекоксиметил) оксиран (1) – 
23.50%, гептадекан (9) – 10.17%, тетрадекан (5) – 4.52% и гексадекановая кислота 
(2) – 3.91%, а в подземной части – рододендрол (15) – 74.63%, кетон малины (14) 
– 16.58% и 4,4-гидрокси-3,5-диметоксибензогидразид (16) – 5.62%. В результате 
проведённого исследования впервые идентифицированы шесть соединений (1, 6, 
8, 15–17) ранее не описанных для рода Rheum L. Для Rheum tataricum L. f. наряду 
с перечисленными дополнительно обнаружены четыре соединения (7, 12–14).

Ключевые слова: Rheum tataricum L. f., надземная часть, подземная часть, 
хлороформный экстракт, газовая хроматография-масс-спектрометрия (ГХ-МС)

Кіріспе. Rheum tataricum L. f. рауғашы – республика аумағындағы шаруашылық 
үшін маңызды рауғаш түрлерінің бірі. Оның мол қоры Арал маңында, Балқаш 
маңының оңтүстігінде және Батыс Қазақстанда анықталған (Кашкарова, 1963; 
Джубанов, 1986.) Татар рауғашы (Rheum tataricum L. f.) – жазықтар мен шөлдерде 
кеңінен кездесетін көпжылдық шөптесін эфемерлі өсімдік. Тамырсабағы тік, 
қоңыр-қызыл қынапты. Сабақтары 2-3 дана, мықты, жолақты және қуыс, биіктігі 
45–50 см, ортасынан қалың бұтақтанып, кең гүлшоғырын түзеді. Жапырақтары 
ірі, дөңгелек және бұдыр, үш тамырлы, жүрек тәрізді түбі бар. Гүлдері ақшыл 
сары, ұсақ. Жемістері – үш қырлы, жүрек тәрізді, ұсақ әжімді, қоңыр-қызыл, 
күңгірт қанатты жаңғақшалар. Сәуір-мамыр айларында гүлдейді, мамыр-шілде 
айларының басында жеміс береді (Лекарственные растения Казахстана и их 
использование, 1996). Еліміздің шөлді аймақтарынан жиналған R. tataricum 
үлгілерінде флавоноидтар, катехиндер мен таниндер (Чумбалов et al., 1967), 
стильбендер (Samappito et al., 2003), және бос әрі байланысқан көмірсулар 
(Чумбалов et al., 1966), табылған.

Соңғы он жылдағы өсімдіктің химиялық құрамының талдауына арналған 
ғылыми зерттеулер саны аз, әсіресе хлороформ сығындысының құрамына 
негізделген жұмыстар сирек. Шетелдік ғалымдардың зерттеу жұмыстарында 
бұрын Rheum L.  туысына жататын өсімдіктердің басқа түрлерінің хлороформ 
және этанол-хлороформ сығындыларынан антрахинондар (алоэ-эмодин, реин, 
эмодин, хризофанол, фусцион) бөлініп алынған (Liu et al., 1999; Yuan et al., 
2016). Rheum emodi  Wall. өсімдігінің хлороформ сығындысының бактериялар 
мен саңырауқұлақтарға қарсы әсері және құрамы зерттелген. Нәтижесінде 
құрамында эмодин бар екендігі анықталған (Rolta et al., 2022). Қазақстанның 
шөлді аймақтарынан жиналған R. tataricum L. үлгілерінен LC-MS/MS әдісімен 
зерттеу нәтижесінде 2-арил-4H-хромен-4-ондар және хин, галл және хлороген 
қышқылдарының мөлшері анықталған (Amangeldinova, et al., 2024).

Rheum tataricum L.f.  өсімдігінің липофильді компоненттерін зерттеуді 

жалғастыра отырып, біз бұл жұмыста хлороформ сығындысының жер үсті және 
жер асты бөліктерінің химиялық құрамын зерттедік.

Материалдар және әдістер. Rheum tataricum L.f. өсімдігінің жер асты бөлігі 
вегетация кезеңінде - бүршік жарудың бастапқы сатысында, Алматы облысы, 
Еңбекшіқазақ ауданы, Көкпек ауылынан шығысқа қарай 8 км жерде орналасқан 
Сюгатин аңғарында жиналды. Rheum tataricum L.f. өсімдігінің гербарийлік 
үлгісі Ж.Ж. Қаржаубекова мен Р.Б. Арыспаева тарапынан жиналып, осы түрге 
жататындығы Н.Г. Гемеджиевамен анықталды. Үлгі Алматы қаласындағы 
Қазақстан Республикасының Ботаника және фитоинтродукция институтының 
гербарийінде (AA) 2197/25 тіркеу нөмірімен сақтаулы.

Өлшемі 5-7 мм ұнтақталған 20 г Rheum tataricum L. f. өсімдігінің жер асты 
және жер үсті  бөліктерінің этанол және гексанмен өңделген сығындысына 
250 мл хлороформ (х.ч. ТУ 2631-066-44493179-01 ООО НПП «Гамма») құйып, 
майлы моншада 80-100 °C температурада 7-8 сағат қайнатылды. Алынған 
сығынды Rotavapor R-II айналмалы буландырғышта 45-50°С су моншасының 
температурасын қоса отырып концентрлену жүргізілді. Жер үсті бөлікте 34 мг 
жер асты бөлікте 50 мг экстрактивті заттар бөлініп алынды. 

Газды хроматограф Agilent 7890А, Agilent 5975C масс-селективті детектормен. 
Талдау келесі шарттарда жүргізілді: баған түрі – Rtx DHA-50, баған ұзындығы 
– 50 м; баған диаметрі – 0,20 мм; баған адсорбентінің қалыңдығы – 0.5 мкм, 
буландырғыш температурасы – 280 °С, баған температурасы – 60-300 °С, 
бағанды қыздыру жылдамдығы – 8 °С/мин, ион көзінің температурасы – 230°С, 
квадрупольды конденсатор температурасы – 150°С, газ-тасымалдаушы – гелий, 
бағандағы газ қысымы – 13.8 кПа, ағынды бөлу режимінде 0.2 мкл көлем үлгі 
енгізілді. Масс-спектрлерді тіркеу сканерлеу негізінде жүргізіліп, NIST 08 
-электрондық кітапхана деректерімен сәйкестендірілді. Фракциялардың құрамы 
шыңдардың салыстырмалы ауданы әдісімен есептелді. Талдау уақыты – жер үсті 
бөлік үшін 41 минут, жер асты бөлік үшін 32 минутты құрады. Нәтижелерді өңдеу 
GS-MSD DataAnalysis бағдарламасының көмегімен автоматты түрде жүргізілді.

Нәтижелер мен талқылаулар. Rheum tataricum L. f. өсімдігінің хлороформ 
сығындысының жер үсті бөлігінде жалпы саны 64 компонент табылып, оның 
12 идентификацияланды, ал жер асты бөлігінде 5 құрамдас бөлік анықталды. 
Өсімдіктің хлороформ сығындысында химиялық қосылыстар класының 
салыстырмалы үлесі арасындағы айырмашылық айқын: жер үсті бөлікте жай 
эфирлер (23.50%), алкандар (15.98%), май қышқылы (5.38%), терпендер (4.02%) 
және спирттер (2.33%), жер асты бөлікте фенол қосылыстары (94.37%) және 
терпендер (5.62%) құрайды. Деректер 1-суретте көрсетілген.

 а                                                                  б
1 – сурет. Rheum tataricum L. f. хлороформ сығындысындағы жер үсті (а) және жер асты (б) 

бөліктерінің химиялық құрамының салыстырмалы үлесі.

Хлороформ сығындысының талдау нәтижесінде өсімдіктің жер үсті бөлігінде 
2 (додекоксиметил) оксиран (1) – 23.50%, гептадекан (9) – 10.17%, тетрадекан 
(5) – 4.52%, гексадекан қышқылы (2) – 3.91% жоғары мөлшерді құрады. Зерттеу 
нәтижесінде идентификацияланған компонеттердің мәліметтері 1-кестеде 
келтірілген. 

Кесте 1. Rheum tataricum L. f. өсімдігінің жер үсті бөлігінің хлороформ сығындысының құрамы

 2 (додекоксиметил) оксиран (1) C15H30O2 242 3.35 23.50 87
гексадекан қышқылы (2) C16H32O2 256 27.24 3.91 83
9Z, 12Z, 15Z -октадекатриен қышқылы (3) C18H30O2 278 29.93 1.47 95
γ-ситостерол (4) C29H50O 414 37.45 0.58 95
тетрадекан (5) C14H30 198 37.85 4.52 95
 цис-13-докозенамид (6) C22H43NO 337 38.29 0.29 87
 3,7,11-триметил-2,6,10-додекатриен-1-ол (7) C15H26O 222 39.21 0.56 72
1-гептакозанол (8) C27H56O 397 39.97 2.33 90
гептадекан (9) C17H36 240 40.16 10.17 95
нонадекан (10) C19H40 269 40.28 0.83 86

стигмаст 4-ен-3-он (11) C29H48O 413 41.04 2.31 83
γ-токоферол (12) C28H48O2 417 41.77 0.57 93

Жалпы
Анықталған компонент
Анықталмаған компонент

99.97
51.50
48.47

 Rheum ribes L. өсімдік сығындысының эфир майларының химиялық құрамын 
Trichomonas vaginalis паразиттерге белсенділігін зерттеген жұмыста негізгі 
компоненттер алкандар, 9,12,15-октадекатриен қышқылы екені дәлелденген 
(Naemi et al., 2014). Өсімдік құрамынан бұрын 2 (додекоксиметил) оксиран (1) - 
және цис-13-докозенамид (6) қосылыстары табылмаған.

Жер асты бөлігінде рододендрол (15) 74.63 %, таңқурай кетоны (14) – 16.58% 
және 44-гидрокси-3,5-диметоксибензогидразиді (16) 5.62 % ең көп басымдық 
көрсетті. Жер асты бөлікте анықталған метаболиттердің ГХ-МС талдау мәліметтері 
2-кестеде сипатталған. 

Кесте 2. Rheum tataricum L. f. өсімдігінің жер асты бөлігінің хлороформ сығындысының 
құрамы

4-(2-гидроксиэтил) фенол (13) C8H10O2 138.16 25.09 1.43 80
4-(4-гидроксифенил) бутан-2-он – таңқурай 
кетоны (14) 

C10H12O2 164.20 27.13 16.58 91

4-(3-гидроксибутил) фенол – рододендрол (15) C10H14O2 166.22 27.38 74.63 86

4-гидрокси-3,5-диметоксибензогидразиді (16) C9H12N2O4 212.20 30.29 5.62 94

  [(7Е)-9-гидрокси-4,8-диметил-12-метилдиден-
13-оксо-3,14-диоксатрикло [9,3,0,02,4]тетрадек-
7-ан-10-ил] (Е)-4-гидрокси-3-метилбут-2-эноат   
(17)

C20H26O7 378.40 31.06 1.73 90

Жалпы
Анықталған компонент
Анықталмаған компонент

99.99
99.99
0.01

Рододендрол - рододендриннің гидролиз нәтижесінде түзіледі, бұл процесс 
әдетте өсімдік құрғақшылыққа ұшыраған кезде жүреді. Табиғи фенолдың түрі 
рододендрин – арилбутаноид гликозиді, ол көптеген өсімдік түрлерінің ішкі 
қабығында кездеседі (Santamour et al., 1997). Rheum turkestanicum Janisch. өсімдік 
тамырынының сулы-спирт сығындысын зерттеу жұмысында (Dehghan et al., 2018, 

Jahani et al., 2020) алкандар, май қышқылдары анықталған және рододендрин 
бөліп алған. 

Таңқурай кетоны Rheum officinale Baill. өсімдігінің   95% этанол сығындысынан 
бағаналы хроматография әдісімен бөлініп, оның құрылымы физико-химиялық 
әдістермен (ЯМР және масс-спектрометрия) арқылы расталды. Қосылыс B16 
жасушаларында меланогенезге қарсы күшті тежеу белсенділігін көрсеткен ( Lin 
et al., 2011). 

 Rheum tataricum L. f. жер үсті және жер асты бөліктер құрамында терпендер 
аз мөлшерде байқалды. Өсімдік сығындысынан алынған метаболиттердің 
құрылымдары 2 - суретте келтірілген.

Rheum tataricum L. f. өсімдігінің жер үсті бөлігі құрамындағы 
компоненттердің 51,50% NIST 08 электрондық кітапханасындағы мәліметтермен, 
кітапханалық масс-спектрмен сәйкестік дәрежесі 70%-дан жоғары болған 
жағдайда, сәтті сәйкестендірілді. Ал қалған 48,47% компоненттер кітапхана 
деректерімен жеткілікті дәрежеде сәйкеспеді. Жерасты бөлігі сығындысында 
сәйкестендірілмеген компоненттердің үлесі өте аз – небәрі 0,01% құрады, бұл 
талданған қосылыстардың басым бөлігі сенімді түрде анықталғанын көрсетеді. 

Біздің зерттеуімізде анықталған алты қосылыс (1, 6, 8, 15-17) Rheum L. туысы 
үшін жаңа болып табылады. Ал, Rheum tataricum L. f. түрінде бұған дейін аталған 
қосылыстармен қоса (7, 12-14) компонеттер алғаш рет идетификацияланды.

Басқа ғалымдардың ғылыми жұмыстарында Rheum L. туысына жататын 
өсімдіктердің хлороформ сығындысында антрахинондар анықталған, 
алайда  Rheum tataricum L. f. олар байқалмады. Осыған байланысты, біз Rheum 
tataricum L.f өсімдігінің химиялық құрамын басқада хроматографиялық және 
физико-химиялық әдістермен тереңірек зерттеуді жалғастырудамыз. 

Алынған нәтижелер Rheum tataricum L f. өсімдігінің әртүрлі бөліктерінде, 
әсіресе оның жер асты бөлігінде фенольді қосылыстардың жоғары мөлшерде 
кездесетінін көрсетеді. Бұл аталмыш өсімдік түрін медицина саласында 
(антиоксидантты, қабынуға қарсы, ісікке қарсы және т.б.) арналған табиғи көзі 
ретінде қолдануға болатынын айқындайды.

Қорытынды. Алғаш рет Rheum tataricum L.f.  өсімдігінің хлороформ 
сығындысының жер үсті және жер асты бөліктерінің химиялық құрамын газ 
хроматографиясы-масс-спектрометрия (ГХ-МС) әдісімен зерттелді. Нәтижесінде 
он екі компонент идентификацияланды, ал жер асты бөлігінде бес құрамдас бөлік 
анықталды. Жер үсті бөлікте  жоғары мөлшерді: жай эфирлер, алкандар, май 
қышқылдары, ал жер асты бөлігінде фенол туындылары құрайды. 

Біздің зерттеуімізде анықталған алты қосылыс  (2 (додекоксиметил) оксиран 
(1), цис-13-докозенамид (6), 1-гептакозанол (8), рододендрол (15), 4-гидрокси-
3,5-диметоксибензогидразиді (16), [(7Е)-9-гидрокси-4,8-диметил-12-метилдиден-
13-оксо-3,14-диоксатрикло [9,3,0,02,4]тетрадек-7-ан-10-ил] (Е)-4-гидрокси-3-
метилбут-2-эноат (17))  Rheum L.  туысы үшін жаңа болып табылады, ал  Rheum 
tataricum L.f.  өсімдігінде аталған қосылыстармен қоса (3,7,11-триметил-
2,6,10-додекатриен-1-ол (7), γ-токоферол (12), 4-(2-гидроксиэтил) фенол (13), 
4-(4-гидроксифенил) бутан-2-он – таңқурай кетоны (14) төрт қосылыс алғаш рет 
идентификацияланды.

